
GHAL ALLA EBDA BNIEDEM MA HU FALLUT

Fil-hajja gieli jigrilna li naghmlu l-progetti taghna imma dawn ifallu; gieli jigri 1i mhux biss
il-hidmiet taghna jfallu, imma ahna stess inhossuna persuni falluti u nitilfu kull tama fil-hajja.
Hekk gralu Pietru. Hareg biex jistad. Kien bniedem tas-sengha u hila, imma wara hafna tahbit
ma gabad xejn. Nimmaginaw meta nirritornaw lejn id-dar b’idejna battala, bil-“kannestru”
Vojt.

Imma quddiem il-bniedem fallut, il-Mulej Gesu huwa dak li jerga’ jkebbsilna 1-fjamma tat-
tama fil-qalb taghna. Ahna rridu nemmnu fil-Kelma tieghu, kif ghamel Pietru, u noqoghdu
ghaliha minkejja li din tkun tidher illi tikkuntrasta hafna mal-hsibijiet, mal-progetti u mal-
vizjoni taghna: “La qieghed tghid int, mela, nitfa’ x-xbiek, avolja ftit ilu ghamilt hekk u tfajt
ix-xbiek u tellajthom vojta”.

Hija din l-attitudni li ahna ghandu jkollna quddiem Alla. L-istess attitudni li kellha Marija, 1-
Omm tal-Fiducja. Meta l-anglu ghamlilha l-proposta biex hi tkun omm, hi stagsiet kif isehh
dan fl-assenza ta’ ragel. Imma l-anglu jghidilha biex toqghod ghall-Kelma. U Marija tistqarr:
“Ha jkun minni skont Kelmtek”. Ahna nafu kif issarrfet dik I-Iva ta’ Marija. Dak li kien
jidher li huwa impossibbli ghall-bniedem sar possibbli f’din ix-Xebba ta’ Nazareth.

Alla hu sorprendenti kif jittratta maghna l-bnedmin. Fit-tliet qari tal-lum smajna dwar tliet
persuni midinbin. Il-profeta Isaija jistqarr: “Jahasra ghalija, mitluf jien, jien bniedem
b’xofftejh imniggsa, u nghix f’nofs poplu b’xofftejh imniggsa”. Min-naha tieghu 1-Appostlu
Pawlu jghid: “Fl-ahhar deher ukoll wara kulhadd, lili, gisni twelidt mormi wara kulhadd ghax
jien l-inqas wiehed fost 1-Appostli illi ma jishoqqlix nissejjah appostlu ghax kont nahqar il-
Knisja ta” Alla”. U dak li fuqu Kristu bena 1-Knisja tieghu, Pietru jghidlu: “Tbieghed minni,
Mulej, ghax jien ragel midneb”.

U fejn hi s-sorpriza ta’ Alla? Lill-bniedem li huwa konxju mil-limitazzjonijiet tieghu, mid-
dghufija tieghu, mid-dnub tieghu, Alla ma jiskartahx. Alla ma jaqtghux minn mieghu imma
jigri warajh. I1-Mulej Gesli jipprova jibni relazzjoni specjali mieghu.

Fil-fatt lil Isaija, minkejja li huwa bniedem imnigges, ma jikkundannahx, ma jaghtihx is-
sentenza tal-mewt, imma jurih il-glorja tieghu — il-gmiel tieghu.

Pawlu jirrikonoxxi li “bil-grazzja ta’ Alla jien dan li jien”. Pawlu ma jghidx li nbidel bil-hila
tieghu, imma li hu dak li hu frott I-imhabba b’xejn ta’ Alla. Hija 1-grazzja tieghu li hadmet fih
u ghenitu johrog mid-dnub tieghu.

Ma’ Pietru “midneb” Gesl juri l-qawwa tieghu, u minn sajda falluta Hu jaghmel miraklu ta’
sajda kbira. Araw ftit kemm jissorprendina Alla, kif jahdem maghna 1-bnedmin, min fi grad u
min f’iehor! Ahna mniggsin, ahna midinbin. Biex ma naqtghux qalbna, gheziez tieghi,
minkejja d-dghufija taghna! Hekk tahdem il-grazzja ta’ Alla. Alla ma jagta’ galbu minn hadd.
Ghalih ebda bniedem ma huwa fallut.



Jien nahseb illi quddiem din il-hidma straordinarja ta’ Alla, ahna mhux biss ghandna naghmlu
l-qalb dwarna nfusna, imma rridu wkoll nikkoregu l-mod kif inharsu lejn min hu midneb.
Kieku sew illi ahna jkollna l-istess ghajnejn li ghandu Kristu quddiem il-midneb, li jkollna 1-
istess attitudni li kellu (u ghandu) Kristu quddiem il-midneb. Nghiduha kif inhi, ahna xi drabi
x’attitudni niehdu quddiem bnedmin imniggsa? Hafna drabi nagqtghuhom minn maghna, u
jekk jista’ jkun nitfghuhom mhux fuq wara, imma ’1 barra. Ma’ dawn hutna kliemna ma tantx
ikun helu, imma jkun kliem ta’ twiddib u stmerrija.

Stejjer illi smajna u forsi ghadna nisimghu. M’ilux kien hemm missier li galli li ghandu t-tifel
li ma jistax jersaq ghall-konfessjonarju ghaliex dak illi garrab darba meta resaq biex igerr ma
jinsiehx. Kemm hi differenti l-attitudni ta’ Gesli! Qed insemmi l-konfessjonarju bhala
ezempju ghax huwa sinonomu ma’ dak il-post fejn jersaq il-midneb; imma fil-hajja hemm
hafna mumenti fejn nigu wic¢¢ imb wi¢¢ mal-midneb. Kif nirrelataw ma’ bniedem illi ghemilu
huwa hazin? Xi drabi naqtghuh mill-komunita.

Kristu mhux hekk ghamel. Alla lil Isaija jurih il-gmiel biex dak il-gmiel jghammixlu
ghajnejh, jurih li hemm fih dalma (id-dnub), u hekk jibda I-process tal-konverzjoni, tal-
indiema. Lil Pietru Gesu jurih il-qawwa tieghu b’dik il-qabda mirakuluza tal-hut halli Pietru
jintebah bi¢-¢okon tieghu u jibda dik il-mixja illi twasslu halli jinfatam mid-dnub tieghu.
Imma l-ewwel hemm esperjenza tal-grazzja, 1-ewwel hemm esperjenza tal-hbiberija illi Alla
joffri b’xejn lilna 1-bnedmin. Hi din il-qrubija ta’ Alla lejna I-bnedmin illi mbaghad twassalna
biex ahna nsibu l-kuragg u 1-qawwa biex nergghu lura lejn id-dar tal-Missier. Imma gabel ma
nkunu gbadna t-triq biex immorru lura fid-dar ta’ Missierna, il-Missier ikun diga haddanna
mieghu. Hi dik it-tghanniqa, dik it-thaddina illi taghtina 1-qawwa biex ahna ninbidlu.

Fit-tliet kazijiet, lil Isaija, Pawlu u Pietru Alla jafdalhom missjoni kbira. Alla jibghathom fuq
missjoni f’ismu. Alla kemm jagixxi b’modi differenti minna! Ghax meta xi hadd
jaghmilhielna darba, forsi tnejn u tlieta, Zgur mhux ha jkollna 1-fidu¢ja fih 1i nafdawlu bi¢ca
xoghol f’isimna! Ghalhekk ahna lil Alla ma nithmuhx. Imma Alla hekk jaghmel!

Dan huwa l-mod sorprendenti kif jahdem Alla taghna. Ghalhekk f’din il-gurnata fejn ahna
geghdin naghmlu din it-tifkira tal-Madonna tal-Fiduc¢ja, nitobuha lil Marija halli tnissel fina
din il-fidu¢ja f’dan Alla li hu ghani fil-hniena, f’dan Alla li ma jistax ma jahfirx, ma jistax ma
jhobbx, spec¢jalment lill-midneb. Hu meta ahna niskopru dan u meta naghmlu l-esperjenza ta’
din l-imhabba, il-hniena u t-tjubija ta’ Alla, li nistghu nharsu lejn id-dar taghna u npogguha
fl-ordni.

Lilna li “d-dar” taghna hafna drabi tkun ta’ taht fug, Alla jrid idahhalna f’daru biex naraw
kemm huma sbieh l-ordni u l-armonija; imbaghad tant nixxennqu ghad-dar ta’ Alla li
nirritornaw lejn djarna bix-xewqa li naghmluha sabiha. Hekk jaghmel Alla I-Imbierek. Imma
ahna bil-kontra nirragunaw: l-ewwel irrid nirranga d-dar tieghi, imbaghad nidhol fid-dar
tieghek. Le, 1-ewwel idahhalna fl-intimita tieghu, naturalment jekk ahna rridu, imbaghad dik
l-intimita, dik il-hbiberija taghna mieghu, dik il-fiducja li hu juri fina, imbaghad dik taghtina
d-dawl biex ahna nkunu nistghu npoggu darna, il-hajja taghna f’postha.

Ingieghdu dan kollu, li mhux diskors hafif, taht il-harsien tal-Omm tal-Fiduc¢ja biex ma nhallu
xejn jaqtghalna galbna minn din l-esperjenza.

